
Motse wa Sinyaire o potapotilwe ke dithajana.
Dinoha tse ngata di dula morung dithajaneng tseo.

Tsatsi le leng, Apiyo, Ajoh le Atieno ba ne ba ya
morung hoy a rwalla patsi.

Banana ba ile ba pakela lebese, dipanana, dipatata,
le metsi. Ba ile ba nka diropo ho tlama patsi le
sekele ho kapa patsi. Ba tloha ho ya morung.

Tseleng, banana ba ne ba qoqa, ba tsheha.
Hanghang, Apiyo, e moholo ho bona, a re,
“Tholang. Re se le moo Unyalego a dulang.”

Atieno a bitsa ba bang, “Bonang, meno Unyalego a
kgauta ke ana. Ha re a nkeng.”

Ajoh a re, “Ha ke tshepe nkgono. Ke nahana hore o
buile jwalo feela ho re thibela hore re se be le seo re
se batlang. O mona. Ke tla nka meno a kgauta.”

Motsotsong oo, Unyalego a tla ho batla meno a
hae. O ne a kgenne hobane o ne a sa fumane meno
a hae a kgauta kae kapa kae.

Banana ba rwala patsi dihloohong tsa bona.

Unyalego a botsa banana, “Ke mang ya nkileng
meno a ka a kgauta?” Yaba ha ho ya arabang.

Apiyo a qala ho bina ka lentswe le hlakileng. Yaba
Atieno o bina pina.

La ho qetela, ya ba nako ya Ajoh. O ne a tshohile. O
ile a atamela a qala ho bina. Empa pina ya hae ke ha
e utlwhala e le mpe ebile mantswe a fosahetse.

Unyalego a kwenya Ajoh. Bana babo ba mathela
motseng ho ya tlaleha taba eo.

